
టకు మనోశక్తియే యని పలుమారు వక్కాణించి  యుంటినిగదా.

సామాన్యముగ విద్యార్థులేదైన నొకపాఠమప్పగింపవలసివచ్చినయెడల కొంతమంది పుస్తకములను దీసికొని యీపాఠమువచ్చువరకును చదువుట మానివేయనని దృఢముగా తమ మనస్సునందను కొనెదరు. విద్యార్థి తన మనోశక్తి నుపయోగించిన కారణమున రెండుమూడు పర్యాయములు
చదువునప్పటికే బాగుగ వచ్చియుండును. మీలో కొంతమంది యొక పాఠమును పలుమారు జదివియు నప్పగించలేనివారుగ నుందురు. మరికొందరాపాఠమునే యొకమారుజదివి యప్పజెప్పగల వారుగ నుందురు. ఇదికూడను మనోశక్తిమీదనే యాధారము గొనియున్నది.

పుస్తకమును చేతబూని ప్రతివిషయమును శుభ్రముగా మరచి చదువవలసినపాఠమును చక్కగా బహుజాగ్రత్తతో నొక్కమారుచదివినయెడ పాఠమప్పగించగలశక్తిగల వాడగును. ఇచ్చట తనమనోశ క్తి నుపయోగించినకారణమున పాఠము నొక్కసారికే చదివి మరల చెప్పగలుగుచున్నాడు. మరల నాపాఠమునే చదువబోవువాడు మరియొకడు తనతాత సంగతియును, మామసంగతియును లేక మరియొకసంగతి నెద్దియో దలచుచు, పాఠమునుజదువ మొదలిడిన పదిదినములకైన వచ్చుట దులన్భముగానుండును. గాన మనోశక్తి యొక్క మహాత్మ్యమును త్వరలోగ్రహింప ప్రయత్నింతురని
నేను మిమ్ములనందరను కోరుచున్నాను.

"https://te.wikisource.org/w/index.php?title=పుట:Manooshakti.pdf/36&oldid=353893" నుండి వెలికితీశారు

		 ఈ పేజీలో చివరి మార్పు 26 మే 2021న 11:34కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

